
27. september 2019                   UKA 2019/19  

   

 

Uunga siunnersuut: Akiliisarfik Ilanngaassivik pillugu Inatsisartut inatsisaat nr. xx, xx. xx 

2019-imeersoq.  
(Aningaasaqarnermut  Nunanilu Avannarlerni suleqatigiinnermut Naalakkersuisoq) 

 

 

Kalaallit Nunatsinni akiitsut akilersorneqartarnerisa ajornartorsiutaanerat ukiorpassuarni ingerlasoq 

takuneqarsinnaavoq. Tamanna assigiinngitsunik patsiseqarsinnaasarpoq. 

 

Siunnersuutip saqqummiunneranut tunngaviuvoq ullumikkut akiitsut 1 mia. kruunit angulermatigit 

innuttaasunit 30.000 –init akiitsuiffigineqartut. 

Siumumiit Naalakkersuisoq isumaqatigaarput oqaatigimmagu akiliisitsiniarnermi uani 

Ilanngaasivimmi 

akiliisinnaassuseqaraluarlutik akiliiumanngitsut pineqarmata. 

Aammattaaq maluginiarparput una Inatsit aqqutigalugu eqqugaasut qaammammut  

tigusartagassaat minnerpaaffilerneqarsinnaammata, soorlu kisimiittumut 4.000 kr. aappariinnullu 

6.000 kr. 

 

Akiliisinnaassuseqanngitsunik taaneqartartut uani eqqugaannginnissaannik siunertaqarneq 

Siumumiit 

isumaqatigaarput. Kommunalbestyrelsit ulluinnarni malinnaanermikkut innuttaasut 

akiliisinnaassuseqanngitsut aningaasanik tigusartagaannik nutaamik naliliisinnaatitaanermut 

periarfissa-qarnerat isumaqatigaarput.   

 

Siunnersuut una aallaaveqarpoq Aningaasanut Inatsimmi 2019-meersumi Inatsisartut 

amerlanerussu-teqartut akuersisimanerannit.  

 

Akiitsut qanorluunniit annikikkaluarangata akiliisitsiniarneq allaffisorujussuarnermik 

kinguneqalersarpoq. 

Taamaalilluni ilaatigut oqartoqarsinnaalluni akiitsup nalinganilluunnit annertunerusumik 

inuiaqatigiit 

aningaasartuuteqalersarnerat.  

 

Akiitsut 1 mia.kruunit amerlasoorujussuupput. Siunissamilu annertusiartuinnassappat 

inuiaqatigiinni aammalumi ilaqutariinni patajaatsumik ingerlanissatsinni innarliisinnaavoq. Aamma 

inuiaqatigiinni aningaasat taakku tiguneqarsimagaluarpata suut pilersinneqarsimasinnaagaluartut 

takoorloorutaasin-naasut amerlasinnaallutik. 

 

Siumumiit naatsorsuutigaarput suliassap uuma atuutilerneratigut allaffiussornerujussuup 

annikillisarnis-saanut aallarniutit ilagissagaat. 

 

Ilanngaasiviup siunertaa Siumumiit paasilluarparput, tassalu akiligassat inuuniarnermi 

pinngitsoorneqarsin-naanngitsut, minnerunngitsumik pisortat sullissinerannut attuumassuteqartut, 

siunissami annertusiartun-nginnissaat anguneqassammat.  

Siumumiit isumaqatigaarput innuttaasut akiitsoqartartuunngikkaluartut uunga sullissinermut 

peqataalersnnaanerat piumagunik peqaaffigisinnaagaat.  

 

Siumumiit isumaqarpugut innuttaasut pisussaaffimmik naammassinnittartut nersualaarneqarta-

riaqartut. Taakkuuppummi innuttaasut alaannut akiitsoqalersunut akiliussigallartartutut 

oqaatigineqarsinnaasut. Piffissaq eqqorlugu inuiaqatigiinnut pisussaaffinnik naammassinnittartut 

akiitsut eqqartorneqaleranngata puigorneqartarnerat  Siumumiit isumaqarpugut allanngortittaria-

qartoq. Nersualaarneqarnerusariaqartut. 

 

Ilanngaasivimmut peqataanerup aamma kingunerissavaa peqataasut qaammatit tamaasa akiligasanut 

qanoq akiliineq takuneqarsinnaalluni. Taamatullu malinnaatinneqarnerup aamma kingunerissavaa 

peqataasup piaarnerusumik akiliutit pillugit naammagittaalliorsinnaalerneq. Immaqalu aamma 

piffissaagallartillugu pisortanut ikioqqulluni saaffiginnissinnaanermut. 

 

Siumumiit isumaqarpugut nunat ilaasa, soorlu tusakkagut malillugit Island-ermiut 

akiliisitsisarnernut tunngatillugu pitsaasumik ingerlasumik ilisimasaqarluartut annertunerusumik 

paasissassarsiorfigineqar-sinnaasut.    

 

Taamatut oqaaseqarluta suliassaq ataasimiititaliami sukumiisumik suliarineqarnissaa 

innersuupparput. 

 

 

Hermann Berthelsen 

Siumut 

  


